
ADMINISTRASYON RESOUS IMÈN VIL NEW YORK 
 

Avi pou Odyans Piblik ak Posiblite pou Fè Kòmantè sou Règ yo pwopoze 
 

Kisa nou pwopoze? Pou nou kapab bay avantaj ak sèvis èd piblik ak èd pou ijans avèk plis efikasite, 
sitou peman pou depo mèb ak afè pèsonèl ou lè sa enpòtan, pou sikonstans tankou demenajman, 
degèpisman oswa abri pou yon ti tan, Manm Komisyon Administrasyon Resous Imèn (Human Resources 
Administration, HRA) Vil New York pwopoze pou ajoute yon nouvo Chapit 11 nan Tit 68 Règ Vil New 
York pou endike kijan ak ba kimoun n ap fè peman yo, ak sikonstans kote HRA ka bay refi pou demann 
ou fè pou avantaj sa yo. 
 
Kilè epi ki kote odyans lan ap fèt? HRA pral òganize yon odyans piblik sou règ yo pwopoze a. Odyans 
piblik la pral fèt a 9:30 A.M. nan dat 17 novanm 2016. Odyans lan pral fèt nan Spector Hall, 22 Reade 
Street, Premye Etaj, Pwent Sid Manhattan. 
  
Kijan pou mwen fè kòmantè sou règ yo pwopoze a? Nenpòt moun kapab fè kòmantè sou règ yo 
pwopoze a nan: 
 

 Sitwèb la. Ou kapab soumèt kòmantè ou yo ba HRA nan sitwèb règ Vil New York: 
http://rules.cityofnewyork.us 

 

 Imèl. Ou kapab imèl kòmantè ou ba storagerule@hra.nyc.gov.  
 

 Pa lapòs. Ou kapab voye kòmantè ou yo alekri nan adrès: 
 

FIA Executive Office 
New York City Human Resources Administration 
150 Greenwich Street, 36th Floor 
New York, NY 10007 
Attention: Storage Rule 

 

 Faks. Ou kapab fakse kòmantè alekri ou ba HRA nan nimewo (917) 639-0194. Tanpri mete tit 
règ la ("Peman Frè Debaz Depo") sou paj kouvèti faks ou. 

 

 Fason pou pran lapawòl nan odyans lan. Ou kapab pale nan odyans piblik la. Nenpòt moun ki 
vle fè kòmantè sou règ yo pwopoze a nan odyans piblik la dwe enskri non li pou pale. Ou kapab 
enskri non ou anvan odyans lan depi ou rele nimewo 929-221-7367, oswa ou kapab enskri non 
ou nan sal odyans lan anvan odyans lan kòmanse nan dat 17 novanm 2016. Ou kapab pale 
pandan apeprè twa minit. 

 
Èske gen yon dat limit pou soumèt kòmantè yo? Dat limit pou soumèt kòmantè yo alekri se 
17 novanm 2016 a 5pm.  
 
Kisa pou mwen fè si mwen bezwen èd pou patisipe nan odyans lan?  
 
Si ou bezwen yon entèprèt oswa si ou bezwen yon aranjman rezonab pou andikap nan odyans lan, ou 
dwe fè nou konnen sa. Ou kapab rele nou nan nimewo 929-221-7367, ou kapab imèl nou nan 
storagerule@hra.nyc.gov, ou kapab fakse nou nan nimewo 917-639-0194 oswa ou kapab kontakte nou 
pa lapòs nan adrès: 
 

FIA Executive Office 
New York City Human Resources Administration 
150 Greenwich Street, 36

th
 Floor 

New York, NY 10007 
Attention: Storage Rule 

 
Ou dwe fè nou konnen sa anvan 10 novanm 2016. 

http://rules.cityofnewyork.us/
mailto:storagerule@hra.nyc.gov
mailto:storagerule@hra.nyc.gov

Èske mwen kapab revize kòmantè ki fèt sou règ yo pwopoze a? Ou kapab revize kòmantè yo fè sou 
entènèt sou règ yo pwopoze a depi ou ale sou sitwèb la nan http://rules.cityofnewyork.us/. Nan kèk jou 
apre odyans lan, kopi tout kòmantè alekri yo ak yon rezime tout kòmantè aloral yo konsènan règ nou 
pwopoze a pral disponib pou piblik la sou sitwèb HRA.  
 
Kisa ki otorize HRA pou fè règ sa a? Seksyon 603 ak 1043 Manman-Lwa Vil New York, Seksyon 34, 
56, 61, 62, 77, 131, 159, 303(1)(k), ak 350-j Lwa sou New York konsènan Sèvis Sosyal (New York Social 
Services Law), ak Seksyon 352.6(f), 370.3, 372.4, ak 397.5(k) Tit 18 Kòd, Règ ak Règleman New York 
otorize HRA pou nou fè règ sa a yo pwopoze a. Règ sa a yo pwopoze a pa t endike nan dènye pwogram 
règleman HRA paske yo pa t anvizaje li lè HRA t ap pibliye pwogram nan.  
  
Ki kote mwen kapab jwenn règ HRA yo? Règ HRA yo endike nan Tit 68 Règ Vil New York. 
 
Ki règ ki detèmine metòd pou fè règ yo? HRA dwe satisfè egzijans Seksyon 1043 Konstitisyon Vil la lè 
y ap kreye oswa chanje règ yo. Yo fè avi sa a dapre kondisyon Seksyon 1043 Konstitisyon Vil la. 
 
 

http://rules.cityofnewyork.us/

Deklarasyon Baz ak Objektif Règ yo Pwopoze a 
 
 
HRA pwopoze pou ajoute yon nouvo Chapit 11 nan Tit 68 Règ Vil New York pou amelyore fason nou fè 
peman Èd Piblik ak Èd pou Ijans pou depo ak mèb ak afè pèsonèl pou moun ki kalifye. Dapre règ la, nou 
pral bay alokasyon Èd Piblik oswa sibvansyon Èd pou Ijans pou depo mèb ak afè pèsonèl lè li enpòtan 
pou sikonstans tankou demenajman, degèpisman, oswa abri pou yon ti tan, selon sèten pwosedi ak 
restriksyon. 
 
Règ yo pwopoze a otorize HRA pou egzije yon moun ki gen frè depo ki depase kantite lajan rezonab ak 
òdinè pou yo soumèt twa estimasyon frè yo alekri epi pou yo mete byen yo nan lokal depo oswa depo ki 
reklame frè ki pi piti a. Si yon moun mande yon alokasyon frè pou depo oswa sibvansyon epi li potko 
mete byen li yo nan depi a, moun sa ap gen obligasyon pou soumèt twa estimasyon ba HRA epitou pou li 
itilize depo ki reklame pi piti frè a.  
 
Règ yo pwopoze a prevwa tou HRA pral fè peman depo yo otomatik pou benefisyè Èd Piblik ki kalifye epi 
k ap viv nan abri Depatman Sèvis pou Sanzabri (Department of Homeless Services, DHS) Vil New York 
ak nan abri HRA akòz vyolans nan kay. Pou moun ki p ap viv nan abri epi pou moun k ap viv nan abri 
men ki p ap resevwa Èd Piblik epi ki aplike chak mwa, epi si nou detèmine yo kalifye pou avantaj sa a, 
HRA ap fè peman ki pa otomatik dirèkteman ba lokal depo a oswa ba depo a. 
 
Règ yo pwopoze a otorize HRA pou bay refi pou peman frè anreta si li pa resevwa bòdwo depo a 
ak/oswa yon aplikasyon pou peman depo a alè, san rezon valab.  
 
Finalman, règ yo pwopoze a otorize HRA pou bay refi pou yon aplikasyon pou frè depo lè yon moun:  

(i) pa bay twa estimasyon alekri lè estimasyon yo obligatwa; 
(ii) ap chèche ogmante kantite afè pèsonèl li ki nan depi a lè yon ogmantasyon konsa pa 

enpòtan; 
(iii) pa kapab pwouve li toujou bezwen alokasyon/sibvansyon frè depo; oswa 
(iv) refize lojman pèmanan, tankou òf pou lojman ki bay sipò, san rezon valab. 

 
Yo pwopoze règ sa a dapre otorizasyon Manm Komisyon Administrasyon Resous Imèn (HRA) Vil New 
York anba Seksyon 603 ak 1043 Manman-Lwa Vil New York, Seksyon Sections 34, 56, 61, 62, 77, 131, 
159, 303(1)(k), ak 350-j Lwa New York konsènan Sèvis Sosyal, ak Seksyon 352.6(f), 370.3, 372.4, ak 
397.5(k) Tit 18 Kòd, Règ ak Règleman New York. 
 
Nouvo dokiman an souliyen. 
 
“Dwe” (Shall) ak “dwe” (must) note kondisyon obligatwa yo epi yo ka itilize yo yon fason pou youn 
ranplase lòt nan règ HRA yo, sof si gen lòt espesifikasyon oswa sof si kontèks la endike lòt bagay aklè.  

 

Seksyon 1. Tit 68 Règ Vil New York amande avèk yon nouvo chapit 11 ki ajoute ladan, ki dwe li jan sa 

endike anba la a:  

Chapit 11: Alokasyon pou Depo Mèb ak Afè Pèsonèl Debaz 

§ 11-01 Peman Frè Depo Debaz.  

 

(a) Definisyon yo. Pou objektif seksyon sa a, tèm ki endike anba la yo dwe gen siyifikasyon sa yo: 

(1) "Èd pou Ijans" dwe vle di avantaj nou bay dapre Lwa New York konsènan New York 

§ 303(1)(k) or 350-j, ak/oswa §§ 370.3, 372.4, ak 397.5(k) Tit 18 Kòd, Règ ak Règleman 

New York. 

(2) “HRA” dwe vle di Administrasyon Resous Imèn Vil New York (New York City Human 

Resources Administration). 

(3) "Moun" dwe vle di yon moun ki aplike pou Èd Piblik oswa Èd pou Ijans oswa yon moun k ap 

resevwa yo. 

(4) “Èd Piblik” dwe vle di sibvansyon n ap kontinye bay chak mwa, ak alokasyon siplemantè, 

anba pwogram Èd pou Fanmi yo dapre Tit 10 Lwa New York konsènan Sèvis Sosyal 

ak/oswa pwogram Èd Safety Net dapre Tit 3 Lwa New York konsènan Sèvis Sosyal, ak 

règleman yo pibliye annapre. 

(5) “Lokal depo” dwe vle di nenpòt byen imobilye oswa yon pòsyon ladan ki deziyen ak sèvi pou 

objektif okipasyon espas depo a avèk okipan ki dwe gen aksè ladan pou estoke ak retire 

byen pèsonèl li. 

(6) "Operatè espas depo" dwe gen ladan menm siyifikasyon jan sa endike nan § 20-475 Kòd 

Administratif Vil New York.  

 

(b) Kalifikasyon. HRA dwe bay yon alokasyon oswa yon sibvansyon pou depo mèb ak afè pèsonèl 

yon moun dapre dispozisyon seksyon sa a lè depo a enpòtan, pou sikonstans tankou 

demenajman, degèpisman oswa abri pou yon ti tan, toutotan moun nan rete kalifye pou Èd Piblik 

oswa Èd pou Ijans epitou toutotan sikonstans ki lakòz moun nan bezwen depo a kontinye egziste.  

 

(c) Pwosesis Aplikasyon ak Peman Frè.  

(1) Metòd aplikasyon pou yon alokasyon Èd Piblik oswa sibvansyon Èd pou Ijans pou peye frè 

depo.  

(A)  Yon moun k ap resevwa Èd Piblik ka aplike pou yon alokasyon Èd Piblik pou frè depo. 

Moun sa a ka aplike pou alokasyon an poukont li, nan faks, pa lapòs oswa nan telefòn.  

(B)  Yon moun ki p ap resevwa Èd Piblik ka aplike pou yon alokasyon Èd pou Ijans pou frè 

depo. Moun sa a dwe aplike poukont li pou sibvansyon an sou yon fòm HRA bay. 

(2) Metòd peman. 

(A)  Lè yon moun ap resevwa Èd Piblik epi l ap viv nan yon abri ki anba kontwòl oswa sou 

non Depatman Sèvis pou Sanzabri New York oswa nan yon abri pou moun ki viktim nan 

vyolans nan kay ki anba kontwòl oswa sou non HRA dapre Pati 452 Tit 18 Kòd, Règ ak 

Règleman New York, epi moun sa a te aplike pou yon alokasyon frè depo epi nou 

detèmine li kalifye pou alokasyon an, HRA dwe fè peman otomatik chak mwa pou frè 

depo a sou non moun nan dirèkteman ba yon lokal depo oswa ba yon operatè espas 

depo. 

(B)  Lè yon moun p ap viv nan yon abri ki anba kontwòl oswa sou non Depatman Sèvis 

Sanzabri Vil New York oswa nan yon abri pou moun ki viktim vyolans nan kay ki anba 

kontwòl oswa sou non HRA dapre Pati 452 Tit 18 Kòd, Règ ak Règleman New York, 

oswa moun nan p ap resevwa Èd Piblik, moun sa a dwe aplike nan HRA pou yon 

alokasyon Èd Piblik oswa pou yon sibvansyon Èd pou Ijans pou frè depo, jan li 

apwopriye, sou yon baz mwa-pa-mwa. Si HRA apwouve yon aplikasyon pou yon 

alokasyon oswa sibvansyon pou frè depo dapre paragraf sa a, HRA dwe fè peman an 

dirèkteman ba lokal depo a oswa ba operatè espas depo a. 

(3) Moun ki resevwa yon alokasyon oswa yon sibvansyon pou frè depo pou byen ki pa nan depo 

a deja dwe soumèt ba HRA estimasyon alekri ki soti nan twa lokal depo ak/oswa operatè 

espas depo, epi moun nan dwe itilize sèvis lokal depo oswa operatè espas depo ki mwen 

chè a jan HRA detèmine sa, sof HRA detèmine plasman imedyat byen moun sa a nan depo 

a nesesè pou pwoteje sante oswa sekirite moun nan.  

(4) HRA ka bay refi pou peman frè anreta si yon moun ki kalifye pou yon alokasyon oswa 

sibvansyon frè depo dapre seksyon sa a pa gen rezon valab pou: 

(A)  mande oswa aplike pou yon alokasyon oswa sibvansyon frè depo dapre sou-divizyon sa 

a anvan akimilasyon depo frè a; oswa 

(B)  soumèt bòdwo depo a pou peman alè.  

 

(d) Kote yon moun te mete byen li nan depo pou omwen trant jou epi kote HRA detèmine frè lokal 

depo a oswa operatè espas depo a reklame pa nan limit frè rezonab ak òdinè yo reklame pou 

inite ki gen menm gwosè, HRA dwe fè moun nan konnen alekri li dwe soumèt ba HRA 

estimasyon alekri ki soti nan twa lòt lokal depo ak/oswa operatè espas depi nan 30 jou apre avi a 

epi moun nan dwe mete byen li yo nan lokal depi oswa avèk operatè espas depo ki mwen chè a, 

jan HRA detèmine sa. HRA ka bay yon lòt pwolongasyon tan pou soumèt estimasyon yo pou 

rezon valab. 

(e) Rezon pou Refi. HRA ka bay refi pou yon aplikasyon oswa pou yon demann alokasyon oswa 

sibvansyon frè depo yon moun fè dapre seksyon sa a pou rezon ki gen ladan, men pa sèlman:  

(1) Moun nan te gen obligasyon pou soumèt twa estimasyon alekri ki soti nan lokal depo 

ak/oswa operatè espas depo epi li pa gen rezon valab pou soumèt estimasyon sa yo.  

(2) Moun nan ap chèche ogmante kantite mèb oswa byen pèsonèl li nan depo a anplis kantite 

sa li mete deja nan depo a, epitou moun nan pa detèmine pou kisa yon ogmantasyon konsa 

enpòtan.  

(3) Moun nan pa demontre li toujou bezwen yon alokasyon oswa sibvansyon pou frè depo.  

(4) Lojman pèmanan, tankou lojman ki bay sipò, disponib pou moun nan, epi moun nan refize 

lojman an san rezon valab. 

(5) Moun nan gen obligasyon pou soumèt yon aplikasyon pou alokasyon oswa sibvansyon pou 

frè depo epi li pa soumèt aplikasyon an. 

NEW YORK CITY LAW DEPARTMENT 

DIVISION OF LEGAL COUNSEL 

100 CHURCH STREET 

NEW YORK, NY 10007 

212-356-4028 

 

KONFIMASYON DAPRE 

KONSTITISYON VIL LA § 1043(d) 

 

TIT RÈG LA: Peman Frè Depo  

NIMEWO REFERANS: 2014 RG 097 

AJANS KI PREPARE RÈG LA: Administrasyon Resous Imèn 

 

  Mwen konfime biwo sa a te revize règ yo pwopoze epi ki endike anwo a jan sa 

obligatwa dapre seksyon 1043(d) Konstitisyon Vil New York, epitou règ yo pwopoze epi ki 

endike anwo a: 

 

(i) prepare tankou pou reyalize objektif dispozisyon lwa ki bay otorizasyon 

an; 

(ii) pa nan konfli avèk lòt règ ki anvigè; 

(iii) nan limit ki posib ak apwopriye, prepare sèlman pou reyalize objektif li 

endike a; epi 

(iv) nan limit ki posib ak apwopriye, gen yon deklarasyon pou baz ak objektif 

ki bay yon eksplikasyon aklè sou règ la ak kondisyon règ la enpoze. 

 

/Siyati/ STEVEN GOULDEN    Dat la: 12 Avril 2016 

Konseye Jiridik Pwovizwa Sosyete Leta 

NEW YORK CITY MAYOR’S OFFICE OF OPERATIONS 

253 BROADWAY, 10
th

 FLOOR 

NEW YORK, NY 10007 

212-788-1400 

  

 

KONFIMASYON / ANALIZ  

DAPRE SEKSYON 1043(d) MANMAN-LWA A 

 

 

TIT RÈG LA: Peman Frè Depo  

NIMEWO REFERANS: HRA-6 

AJANS KI PREPARE RÈG LA: Administrasyon Resous Imèn 

 

 

Mwen konfime biwo sa a te analize règ yo pwopoze epi ki endike anwo a jan sa 

obligatwa dapre seksyon 1043(d) Konstitisyon Vil New York, epitou règ yo pwopoze epi ki 

endike anwo a: 

 

(i) Fasil pou konprann epi li ekri nan langaj òdinè pou  

kominote a oswa kèk kominote yo kontwole apa; 

 

(ii) Diminye nèt frè pou peye pou kominote oswa  

kèk kominote yo kontwole apa ki annamoni avèk reyalizasyon objektif règ la ki 

endike a; epi 

 

(iii)  Pa bay yon peryòd atant paske li pa detèmine yon vyolasyon, modifikasyon yon 

vyolasyon, oswa modifikasyon sanksyon ki asosye avèk yon vyolasyon. 

 

 

 /s/ Francisco X. Navarro        12 Avril 2016  

    Biwo Operasyon Majistra              Dat la 

 

 

 

 

 

 


